F. Fernandez Rei (ed.): Lingua e Cultura Galega de Asturias. Actas das 1 Xor-
nadas da Lingua e da Cultura Galega de Asturias: Na busca das raices
da Terra Navia-Eo. Homenaxe a Damaso Alonso. Organizadas pola
MDGA (Mesa pra Defensa del Galego de Asturias e da Cultura da Co-
marca). Grandas de Salime, 15-16 de Decembro, 1990. Vigo: Xerais,
1994.

Desde hai moitos anos a lingua galega falada nas comarcas estremeiras
coa Galicia administrativa vén sendo obxecto de investigacion lingiistica, dando
lugar a unha situacion paradoxica: o galego falado nestas bisbarras era moito mais
cofiecido co que se falaba nas catro provincias galegas.

Os primeiros achegamentos a esta realidade lingiiistica vifieron da man de
Fritz Kriiger (1923), que analizou os dialectos presentes na franxa occidental das
provincias de Asturias, Leon e Zamora, observando a convivencia de asturiano,
galego ¢ leonés. A beira disto, compre salientar o labor levado a cabo polo ilustre
profesor Damaso Alonso que xa en 1944 deu a cofiecer unha serie de artigos
especificos verbo do galego de Asturias e, posteriormente, sobre os Ancares de
Leon. A importancia que supon o estudio e o cofiecemento do galego exterior é
evidente, pois en puntos deste microcosmos lingiiistico constatanse arcaismos
como o mantemento de vocais nasais, ou 0s posesivos fou, sou € innovacions
como a gheada, asi como tamén a presencia de solucions, que serviron de escolla
a hora da codificacion léxica (xoves, venres, xabaril). Por outra banda desde o
punto de vista sociolingiiistico e sociocultural tamén se observa un grande
interese e preocupacion e asi se reflicte desde a creacion de asociacions nadas na
propia franxa exterior como a MDGA (Mesa pra Defensa del Galego de Asturias e
da Cultura da Comarca) ou a MDGB (Mesa pra Defensa do Galego do Bierzo e da
Cultura da Comarca), pasando por actividades promovidas polo Consello da
Cultura Galega como son a celebracion dos Congresos da Galeguidade I e II,
1991, ata o xurdimento dunha serie de investigacions como o estudio inédito de
Garcia Fernandez (1990) sobre as actitudes lingiiisticas na franxa occidental de
Asturias ou o recente informe de Rubal, Veiga e Arza (1992): 4 lingua do
alumnado e profesorado nas franxas occidentais de Asturias Leon e Zamora,
editado polo Consello da Cultura Galega.

Se desde o punto de vista lingiiistico destacamos a importancia desta zona
para o estudio e coflecemento do galego, non o ¢ menos desde a perspectiva
sociolingiiistica, pois, ademais da pertinencia que poida ter o coflecemento de
usos, actitudes e valoracions dos falantes cara 0(s) seu(s) codigo(s) lingiiistico(s)
non podemos esquecer as diversas manifestacions que xorden dunha situacion de
linguas en contacto: interferencias, mestura de codigos, alternancia de codigo,
bilingiiismo, etc.

Nesta lifla de investigacion lingiiistica e sociolingiiistica encadrase a
celebracion, en decembro de 1990, das I Xornadas da Lingua e da Cultura Galega

de Asturias. As actas destas xornadas, que apareceron en 1994, seran obxecto de
atencion nas lifias seguintes.

Despois dun limiar a cargo do editor, F. Fernandez Rei, onde se fai refe-
rencia, entre outros aspectos, a ausencia de dereitos legais para o uso do galego de
Asturias e 6s antecedentes e desenvolvemento das devanditas xornadas, o
historiador Enrique Lopez (pp. 17-46) trata das exploracions mineiras da época
romana na fronteira galego-asturiana, na que toma como centro convencional o
Alto de Pedras Apafiadas “punto de encontro entre Asturias e Galicia e lugar de
interesantes explotacions”.

A continuaciéon Antén Meilan (pp. 47-79) analiza os diferentes avatares
histéricos que afectaron a Terra Navia-Eo que, tras pertencer na etapa romana 6
Conventus Lucensis, na época sueva pasou a formar parte do mosteiro-igrexa de
Britonia, para finalmente pasar a depender da xurisdiccion de Asturias ¢ desa-
parecer a igrexa sueva britona e o seu bispo refuxiarse en Oviedo con motivo da
invasion dos mouros. Despois deste breve percorrido historico, Meilan céntrase
no emprego dado 6 termo “gallego-asturiano” por autores como D. Alonso ou
Munthe, fil6logo sueco, que en 1887 realizou unha tese de doutoramento sobre a
fala popular dunha zona do occidente de Asturias. Tanto un autor como outro
veflen a coincidir na aplicacion do termo referido a aquela realidade lingiiistica
conformada por trazos basicamente galegos coa interpolacion dalgin fendmeno
de orixe asturiana. Para finalizar Meilan establece unha caracterizacion das
principais isoglosas que diferencian o galego de Asturias fronte ¢ asturiano oc-
cidental.

Xoan Babarro (pp. 81-148), que en 1994 presentou a tese de doutora-
mento Galego de Asturias. Delimitacion, caracterizacion e situacion sociolin-
giiistica, establece a fronteira lingiiistica entre o galego oriental e o asturiano
occidental. E esta a delimitacion mais acabada e actualizada, superando as pre-
sentadas no seu dia por Diego Catalan (1956) ou a de Menéndez Garcia (1963) asi
como a recente de Fernandez Rei (1991).

Babarro ofrécenos un estudio detallado e minucioso dos “falares de
transicion” entre galego e asturiano nos concellos de Navia, Villalon, Allande e
Ibias, todos eles caracterizados por posuiren trazos galegos a vez que incorporan
evolucions propias do asturiano occidental. Os fendomenos que se tefien en conta
para establecer a lifia divisoria entre galego e asturiano, asi como para o estudio
dos falares de transicion non son s6 de caracter fonético como os resultados de
/E/, /O/ breves latinos (cego/ciego, terra/tiarra, tierra; novo/nuovo, nuevo), a
evolucion de /- N-/ intervocalico (cheos/chenos). Tamén se observa o estudio de
isoglosas de orde morfosintactica: formas do artigo (o, a, os, as / el, la, los, las),
presentes etimoloxicos (tefio, verio) / presentes analdxicos (fengo, vengo),
terminacions (- che/- ste) para o pretérito perfecto, etc. A cardn destes fenomenos
tamén se inclien alglns aspectos de caracter sociolingiiistico, onde se observan
algunhas denominacions dos propios falantes como vaqueiros, aldeanos,
gallegos, marnuetos... que reflicten claramente o sentimento de pertenza a areas
lingiiisticas diferentes. A beira destes criterios adxuntase un conxunto de mapas
inéditos e unha escolma de textos recolleitos in situ, nos que os mesmos falantes,
mediante opinions e valoracions, definen a sua propia lingua.

Tradicionalmente vénse considerando que os lindes entre galego oriental e
asturiano occidental estdn marcados polo rio Navia. Sen embargo no estable-

cemento da fronteira hai que facer unha pequena precision. Na parte alta do rio
antes da desembocadura, onde se ubican os concellos de Navia e Villalon, a
fronteira queda marcada dun xeito gradual, ante a falta dun macizo montafioso
que separe os dous dominios lingiiisticos, dando lugar a unha serie de variedades
que van perdendo trazos galegos, 6 mesmo tempo que incorporan caracteristicas
asturianas, ou viceversa, € adscribiranse a unha zona ou outra en funcién das
porcentaxes de caracteristicas acumuladas. E distinto na parte sur do rio, onde
nunca se discutiu a delimitacion fronteiriza, pois, o Navia nace en terreo galego.
Aqui situariamos os concellos de Allande e Ibias onde os lindeiros coinciden con
accidentes topograficos como son as serras de El Palo, Os Lagos e Valledor.

F. Fernandez Rei (pp. 149-170), tras facer unha periodizacion da lin-
giiistica galega moderna coas principais contribucions metodoloxicas, céntrase
nos traballos de Damaso Alonso verbo do galego de Asturias e Os Ancares de
Ledn sinalando a importancia que supofien estas obras para a historia da lin-
giiistica galega contemporanea. Fernandez Rei fai especial fincapé no emprego de
termos como galego exterior, gallego-asturiano, gallego de la Asturias occi-
dental e outras que aparecen na obra de D. Alonso. A algunha destas denomi-
nacions, sobre todo & de gallego asturiano, hai politicos e lingiiistas que en As-
turias pretenderon darlle un contido moi diferente 6 que aparece na obra do ilustre
profesor madrilefio, que utilizou esta denominacion moi conscientemente para
referirse 6 galego falado en Asturias, ¢ dicir, para indicar aquelas variedades que,
ubicadas na xeografia asturiana, son esencialmente galegas con trazos que estan
dentro do sistema lingiiistico galaico, ainda que tamén incorporen algiins trazos
do asturiano occidental.

Celso Martinez (pp. 171-236), nun artigo caracterizado por unha forte
cohesion estructural e pola utilizaciéon de terminoloxia especializada, falanos
sobre a literatura oral da Terra Navia-Eo, dirixindo o seu discurso a analizar al-
guns mitemas desa comarca con manifestacions semellantes en moitos lugares da
Galicia administrativa cunha particular atencion 6 mito dos mouros ¢ a toda unha
iconografia representada por galifias, pentes de ouro, etc. Para finalizar céntrase
na isoglosa etnoliteraria moura da zona de fala galega / xana do territorio de fala
asturiana.

X. L. Méndez Ferrin (pp. 237-242) acércanos a figura de Fermin Penzol
que “sendo fillo dun berciano de Ponferrada e dunha asturiana de Castropol”
realizou unha forte contribucion 6 nacionalismo galego e sempre “se proclamou
natural de Galicia que entdn se decia irredenta”.

Anton Santamarina (pp. 243-264) presenta unha proposta de normaliza-
cion lingiiistica para as comarcas de Asturias de lingua galega, &4 vez que comenta
un modelo de proposta 6 Ministerio de Educacion e Ciencia sobre a introduccion
do galego no ensino en toda a franxa do occidente de Asturias, Leon e Zamora
que fora aprobada o 6 de outubro de 1990 polo Pleno do Consello de Cultura
Galega.

En canto a proposta de normalizacion lingiiistica Santamarina céntrase en
varios puntos, entre os que destacamos a conveniencia na adopcion dunha norma
Unica para o salvamento dun idioma, a importancia da politica lingiiistica para o
desenvolvemento adecuado da planificacion dunha lingua, a necesidade de
renovacion dun idioma vinculado &s novas esixencias vitais, o papel que xogan as
crenzas e os sentimentos dos falantes & hora de clasificar unha comunidade

idiomatica, asi como a problematica existente de identificacion lingiistica con
respecto a sentimentos como atraccion, auto-odio, rechazo, vergofia, etc. Sen
negar a validez dos argumentos de Santamarina cremos que se deberia incidir en
dous puntos basicos: unha maior preocupacion e interese das autoridades para o
fomento e prestixio da lingua, asi como a creacion dun clima de conciencia
lingiiistica favorable que posibilite o uso e o espallamento da lingua. Polo que se
refire & proposta de introduccion do galego no ensino en Asturias, Leon e Zamora
temos que dicir que nos parece unha proposta coherente que non sobrepasa os
limites das condicions minimas esixibles, proposta da que o Consello de Cultura
Galega non obtivo resposta.

Xa para finalizar, Benigno Fernandez Brafia, (pp. 265-293) presidente da
MDGA, cun estilo e cun ton tacitamente directos, € mesmo pouco academicistas,
analiza as diversas contribucions desta asociacion asi como os cativos avances
que se acadaron en materia de recuperacion e prestixio da cultura e lingua galegas
na Terra Navia-Eo. Asi ¢ todo, se temos en conta o desinterese ante calquera
iniciativa ou intento de normalizacion e fomento do idioma galego nesta zona, o
labor emprendido pola MDGA ¢ digno de toda loanza.

Como apéndice final destas actas, incluense dous manifestos: un lin-
giiistico-cultural con medidas para a normalizacion do galego na Terra Navia-Eo,
e outro ecoloxico relativo & construccion de novos encoros no rio Navia. Ambos
manifestos foran aprobados por todos os asistentes as Xornadas de Grandas de
Salime en 1990.

A xeito de conclusions finais insistiremos no artigo de Babarro por dous
feitos fundamentais: dun lado a importancia lingiiistica en tanto que supén a
delimitacion entre dous dominios lingiiisticos veciflos, permitindonos saber en
que zona se fala galego ¢ onde se fala asturiano; por outro lado destacariamos a
oportunidade politica, pois, agora as autoridades politicas asturianas competentes
tefien claramente delimitada a zona de fala galega no estremo occidental proximo
a Galicia, onde cremos que é necesario emprender unha politica de planificacion
lingiiistica inmediata. Polo que ten que ver co resto dos artigos percibimos unha
panoramica global da complexa realidade sociocultural desta “mesopotamia”
ibérica que ¢ a Terra Navia-Eo, observando unha insistencia nos diversos elos
existentes coa cultura galega, mediante manifestacions de orde antropoldxica e
etnoliteraria que van parellas 6 cerne ontoloxico galego.

Por ultimo compre agradecer a unha editorial privada, como é Xerais, a
publicacion deste libro, que recolle os diferentes relatorios ou informes das xa
histéricas I Xornadas da Lingua e da Cultura Galega de Asturias, contribuindo asi
a unha causa tan nobre e loable como ¢é a dignificacion da lingua e a cultura
propias da etnia galega de Asturias, que é contribuir, 6 mesmo tempo, & norma-
lizacion da lingua e cultura galegas en xeral.

Agardemos que nun futuro proximo a celebracion de novas xornadas,
tanto na Terra Navia-Eo coma no Bierzo ou nas Portelas de Zamora, traia consigo
o fornecemento de novos ¢ interesantes datos para a xente concienciada neste tipo
de temas.

F. XABIER PEREZ ALVAREZ

